
U L-ANĠLU ĦABBAR

2 Att, 1 Xena, p.84 (F/f)

KAREN
...JEKK INT TAJTHA IBEN.

...Jekk int tajtha iben, hi tatu lilek ukoll. Hi... mertu tagħha hi wkoll. 
Mhux kollox tajtha int, tajtha int!.. Mhux int biss tajt. Tat lilek hi 
wkoll! Hi wkoll! Mhux tajtha jien, tajtha kollox jien, kif tgħid int! 
...Jekk tajtha iben int, tajthulha bid-difetti tiegħu kollha wkoll. Xi 
ftit tal-ħtija tiegħek ukoll mela.

U mhux twaħħal fid-droga u mhux droga! U lanqas kieku kienet 
id-droga, mhux bilfors tort tiegħek jew tagħha... Jew tiegħu. Mhux 
bilfors tort ta’ xi ħadd. Jekk mhux tal-anġlu kustodju... 

U forsi lanqas dak mhu tort tiegħu, lanqas hu wara kollox, jekk 
qata’ qalbu minnek... Jekk qata’ qalbu minna lkoll. Lanqas hu mhu 
tort tiegħu forsi, le. (110)

